
Irakaslearen gida

Ariketa hauek lkasbileko 1897508  atazan aurkituko dituzu

Audioaren erreferentzia: JJ-29 Selfiea

Mailak: B2-C1

Funtzioa: balorazioak egin, iraganeko pasadizoak kontatu, arrazoiak azaldu

Adierazpide linguistikoak: lexikoa (selfie, argazki, album, sare sozial, oroitzapen, bidaia)
Azken ekintza: Selfien atzean zer dagoen aztertu eta balorazioa egin

A EGITEKOAK

1-lkasgelara etorri aurretik egitekoa. (bi aukera)

1.1 Gaiari buruzko aurrezagutzak suspertzeko, selfieak egiteko moda zergatik sortu ote den
arrazoiei erreparatu eta euren iritziekin bat datorrena aukeratzeko eskatzen zaien ikasleei. Halaber,
moda horri buruz pentsatzen dutena idatziz azaltzeko tartea hartuko dute.

1.2 “bere burua” egitura ezagutu eta berridazketak egin, mintza-saioak aisa erabili ahal izateko.

2- Ikasgelan amaitu ondoren egitekoak.

Elkarrizketako hainbat esaldi berridatzi.

1- Entzun aurretik

1.2 Selfiea egiteko prest?

G /7 == Entzungo duten elkarrizketaren zatitxo bati irakurrita, selfiea egitearen ideia norena izan
den asmatu behar dute. Horretarako, elkarrizketaren esaldi bakoitzak nork esan dituen adierazi behar
dute. Ondoren, selfiak egitea gustuko duten ala ez komentatu taldean.

Egiaztatzeko, elkarrizketa entzungo dute.

Zuzenketa:

Jon: Ez daukagu elkarrekin argazkirik. Selfie bat aterako dugu

Jone: Lotsa ematen dit jendaurrean argazki bat geure buruari ateratzea
Jon: Itxaron,.. selfiea egiteko makila aterako dut-eta

Jone: Mesedez...!!!

Jon: Jajaja! Lasai, brometan ari nintzen.

2- Entzun bitartean

2.1 Zertarako da selfiea?

) xR Selfia ateratzearen arrazoia aukeratuko dute

Zuzenketa: Elkarrekin egon direla gogoratzea

2.2 Argazkiak

) “x R Argazki-albumei eta argazkiak ateratzeari buruz aritu dira elkarrizketan. Zer esan duten
aukeratu eta ondoren, ikaskidearekin alderatuko dute egindakoa.

Zuzenketa:

Aspaldiko argazki-albumak: Neskak dauzka gordeta

Semearen argazki-albumak: Amonak egiten dizkio interneteko plataforma bat erabilita
Joneren argazkiak: Ordenagailuan gordetzen ditu, inoiz begiratzen ez dituen karpetetan
Egungo joera: Eskuz egindako margo-lanak egitea da

Atera duten selfiearekin zer gertatu da azkenean? Bere telefonora bidaltzeko eskatu dio

3. ENTZUN ONDOREN

3.1 Selfien moda

¥
Ca 7 B 2 Selfieak ateratzearen modari buruz /ﬁ jardueran azaldu dituzten iritziak partekatu,
ondorioak atera eta gainerako ikaskideekin komentatuko dituzte.

3.2. Dena balekoa al da?

¥
a7 R & Irudi eta galderen laguntzaz, talde txikitan selfie askoren atzean zer egon daitekeen
aztertzeko tartea hartuko dute. Nork bere ikuspuntua emanez gaiari buruzko balorazioa egingo dute.

BAKARKA EGITEKO ARIKETAK

Zer da selfie bat? Nork bere buruari argazki bat ateratzea
Izenordain gisa erabiltzen da egitura hau: NOR(K) BERE BURUA eta deklinatu egiten da.

. Nor bere buruaren jabe izan
. Nork bere buruari galdetu

. Nork bere buruaz barre egin
. Nork bere burua ondo ikusi

Perpaus erreflexiboak, euskaraz, BERE BURUA sintagmaz (eta hala dagokionean, NEURE BURUA,
GEURE BURUA, ZEURE BURUA etab.) baliatuz eratzen dira. ELKAR bezala, BERE BURUA
sintagmak ez du berezko erreferentziarik. Erreferentzia aurrekari batetik jaso behar du:

. Katuak BERE BURUA balkoitik behera bota zuen.

. Guk GEURE BURUARI bakarrik begiratzen diogu.

Bi perpaus horietan, hurrenez hurren, erreflexiboaren aurrekaria katuak eta guk dira.

Dena den, euskara mintzatuan batez ere, bai elkarkariaren ordez bai erreflexiboaren ordez, aditza
gaztelaniaren antzera jokatzeko ohitura dugu, aski baita horretarako nork-nor aditzak nor aditz gisa
jokatzea. Horrelako esaldiak sortzen dira, beraz:

. Gero ikusiko gara. (= Gero ikusiko dugu elkar)

. Entregatu egin naiz. (= Neure burua entregatu dut)

Nolanahi ere, hobe horrelakoetan ELKAR eta NEURE BURUA erabiltzea.

ARIKETA: Azaldutakoaren haritik, berridatzi hurrengo esaldiak:

. Argazki horretan ongi ikusten naiz.

Argazki horretan neure burua ongi ikusten dut

. Ez dut txokolaterik erosten. Ederki ezagutzen naiz.

Ez dut txokolaterik erosten, ederki ezagutzen baitut neure burua.
. Azkenean gaizkilea entregatu egin zen.

Azkenean gaizkileak bere burua entregatu egin zuen.

. Uretara bota da eta mina hartu du.

Bere burua uretara bota du eta mina hartu du.

. Noiz aterako ote garen krisialditik galdetzen gara.

Noiz aterako ote garen krisialditik galdetzen diogu geure buruari.
. Behar den bezala zaintzen zara?

Behar den bezala zaintzen duzu zeure burua?

. Bat-batean jendez inguratuta aurkitu zen.
Bat-batean jendez inguratuta aurkitu zuen bere burua

Segidan dituzu elkarrizketan esan dituzten hainbat esaldi. Idatz itzazu berriro parentesi artean dituzun
hitzak behar bezala erabilita.

Lotsa ematen dit jendaurrean geure buruari argazkia ateratzeak (Lotsatu)

Lotsatu egiten naiz jendaurrean geure buruari argazkia ateratzeaz

Biok lepotik helduta ateratzen genituen argazki guztiak zertarako ziren? (Elkar)

Elkarri lepotik helduta ateratzen genituen argazki guztiak zertarako ziren?

Bidaietako argazkiak egon zaren tokietako oroigarri moduko bat dira (antzeko)

Bidaietako argazkiak egon zaren tokietako oroigarri antzeko zerbait dira

Lastima argazki-bilduma haiek galdu genituela (izana)

Lastima argazki-bilduma haiek galdu izana

Argazkiek balioa galdu duten neurrian, pinturaren eskulanak irabazi du (heinean)

Argazkiek balioa galdu duten heinean, pinturaren eskulanak irabazi du

Orain alde egin behar dut, baina egunen batean gure argazki-bildumak utzi behar dizkidazu kopiak
ateratzeko. (beharra)

Orain alde egin beharra daukat, baina egunen batean gure argazki-bildumak utzi behar dizkidazu
kopiak ateratzeko.

Ez dakit albumak non geratuko ziren, egia esan, argazki pila bat genituen

Ez dakit albumak non geratuko ziren, egia esan, makina bat argazki genituen

Dirudienez, basamortuan ba omen dira txori batzuk.....

Elkarrizketa-zatia zuzenketarako:

JON: Ba al zenekien desertuan txoriek, hontz klase batek batez ere, kaktusetan babestu eta
bertan egiten dutela habia...

JONE: Bai klaro.. beste ezer ez baina hori betidanik jakin dut...

JON: Okilek, kaktusetan egiten dituzten zulo eta habiak okupatzen dituzte desertuko hontzek...

W-JON: Kaktus, hor al zaude?

W-JONE: Zer nahi duzu?

W-JON: Desertuan galdu den hontz bat naiz...

W-JONE: Ba kaktusak bere kaktus txikia bainatu behar du eta ez dauka astirik txateatzen ibiltzeko...

TRANSKRIPZIOA

JON: Etorri ona Jone...
JONE: Zer nahi duzu?

JON: Etorri.. gerturatu...

JONE: Baina zertan ari zara?

JON: Ez daukagu elkarrekin argazkirik.... selfie bat aterako dugu

JONE: Benga atera azkar... lotsa ematen dit eta

JON: Lotsa?

JONE: Bai, ez dakit...horrela, jendaurren argazki bat geure buruari ateratzea...
JON: Ba bidaietan makina bat egiten genituen... igual-igualak

JONE: la baina orduan ez zen selfiea existitzen.. argazkiak ziren besterik gabe..
JON: Itxaron,.. selfiea egiteko makila aterako dut eta...

JONE: Mesedez Jon

JON: Jajajja... lasai, brometan ari nintzen...

JONE: Gainera zertarako nahi dezu zuk selfie bat?.. ez duzu eta sare sozialik...

JON: Ah... eta selfieak sareetan zintzilikatzeko soilik egiten dira edo zer?

JONE: Bueno.. badaaa...

JON: Orduan guk elkarri lepotik helduta ateratzen genituen argazki guzti horiek zertarako ziren?
JONE: Horiek gure bidai argazkiak ziren... baina orain atera duguna zer? Kale erdian.. lanerako
bidean... Zer zentzu du horrek?

JON: Eta bidaietako argazkiek zer zentzu daukate bada?

JONE: Oroitzapen bat gordetzeko dira... egon zaren tokietako subenir moduko bat

JON: Ba nik, lanerako bidean, kale erdian ateratako oroitzapena gorde nahi nuen... horrek ez al du
balio?

JONE: Bueno ez hasi orain asuntuari buelta ematen... Badakigu eta zuri gustatzen zaizuna
eztabaidatzea dela...

JON: Bidaietako argazki albumekin zer gertatu zen ba al dakizu?

JONE: Argazki albumak?... Bada ez...

JON: Ez dakit non geratuko ziren.. egia esan makina bat argazki genuen... Fragel bidaiariak ginen
garai hartan..

JONE: Zer pena album horiek galdu izana...

JON: Bada egia esan bai...

JONE: Gaur arte, ordea, ez zara akordatu... Ziur naiz 10 urteetan ez zarela akordatu...

JON: Zuk uste baino gehiagotan Jone. Baina egia esan istripuaren ondoren ez zen nire lehentasuna
argazki albumak berreskuratzea... eta gero badakizu..

JONE: Nik ditut

JON: Zer?

JONE: Nik ditudala. Nik gorde nituen.

JON: Egunen batean argazki albumak pasa behar dizkidazu, kopiak egiteko...

JONE: Nahi duzunean.. ala ere konturatu naiz garai hartatik ez dudala ia argazki bildumarik egin...
JON: Nikorekin egingo zenuen zerbait...

JONE: Buff Oskarren amak egiten dizkio... Hoffamn horietakoak, zer pelma den emakumea...

JON: Gaur egun telefonoan dugu argazki kamera eta edozeri atera diezaiokegu... badakizu

JONE: la,... Baina ez dute garai batekoen xarmarik.

JON: Argazkiek beren balioa galdu dutelako, ugaldu eta zabaltzen den guztiak bezalaxe, misterioa
galtzen du

JONE: Nik ez dakit zenbat karpeta ditudan ordenagailuan eta ez ditut sekula begiratzen..

JON: Ba al zenekien orain modan dagoena pintatutako erretratuak direla?

JONE: Koadroak?

JON: Bai, argazkiek balioa galdu duten heinean, pinturak, eskulan horrek irabazi du.

JONE: Ez nau harritzen... Izango nuke nik nire koadro bat Sissi enperatrizez jantzita

JON: Jone, alde egin beharra daukat, baina esandakoa e!, egunen batean gure argazki albumak
utzi behar dizkidazu kopiak ateratzeko.

W- JONE: Bidaliko didazu lehen atera duzun selfiea?

W-JON: Zertarako nahi duzu? Total ia ez duzu argazkirik gordetzen eta...
W-JONE: benga Jon ez izan anormala. Bidali

W-JONE: Eskerrik asko.



